
Inatsisartut  suleriaasianni  § 36 naapertorlugu  apeqquteqaat  tunngavigalugu  oqallinnissamik 

imaattumik  siunnersuuteqarpunga: 

 

Aalisarnerup nutarterniarneqarnera qanoq naammassiniarneqarnersoq pillugu apeqqute-

qaat aallaavigalugu oqallisissiaq. 
(Inatsisartunut ilaasortaq Ane Hansen, Inuit Ataqatigiit) 

 

Siullermik  Siumumit  nuannaarutigaarput  apeqquteqaat  aallaavigalugu  oqallinnissamik  siunner-

suuteqartoqarmat. 

 

Inuiaqatigiinnut  pingaaruteqarluinnarpoq  inuutissarsiutit  pingaarnersaat  aalisarneq,  taamaattu-

millu  Inatsisit  Nalunaarutillu  naleqqussartuartariaqarput  atuisunut  naalleraasuunatik  iluaqutaa-

sumik  inissisimanissaat  anguneqassappat. 

 

Suliassaq  annertuutut  oqaatigineqarsinnaavoq,  nunamili  maani  najugaqartugut  najugaqartuar-

tussaasugullu  ilisimaaraarput  sutigut  iluarsineqartariaqalersimasut. Assersuutigiinnarlugu  inuu-

suttut  inuutissarsiutit  pingaarnersaannut  ilanngussinnaanerat  ajornakusoorluinnarpoq,  inuutissar-

siummillu  ingerlataqartuarsimasut  aalisarnissamut akuersissutinik  piiaaffigineqartarnerat  takor-

nartaanngilaq. 

 

Taamaattumik  suliassaq  peqqissaarullugu  suliassaavoq,  atuisut  qanimut  peqataatinnerisigut,  

katagakkavummi  amerlavallaaqaat  isiginnaartuinnartut  inissisimatilernikuusavut,  tamakkulu  

tassaagaluarput  nunatsinni  aningaasaqarnikkut  kivitseqataasussat. 

 

Siumumiillu  pingaartillugu  oqaatigissavarput  sineriassuatta  suli  ilaatigut  ilisimaneqanngitsup  

aalisarnikkut  inuutissarsiornikkullu  atorluarneqanngitsup  atorluarnissaanut  aqqutissiuusseqataas-

sagatta,  Inatsisillu  atuilluarnissamut  mattussuisut  naleqqussarnissaannut  suliat  ingerlareersut  

eqqummaarissumik  suleqataaffigissagatsigit. 

 

Taamatut oqaaseqarluta apeqquteqaat aallaavigalugu oqallinnissami isummagut annippagut . 

